
贈蕭煉師公弼

作者：元好問　金朝

本作品收錄於《元遺山集》

吾家阿京愛公弼，吾家澤兄敬公弼。

半生夢與公弼遊，豈意相逢在今日？

春風和氣在眉宇，玉壺冰鑒藏胸臆。

人間萬事君自知，未必君材人盡識。

蘇門水木無纖埃，聞君家近公和臺。

仙家近日多官府，黃帽青鞋歸去來。

〈時汰佛老家甚急，故云。〉

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

